II-Qorti tal-Gustizzja tal-Unjoni Ewropea
STQARRIJA GHALL-ISTAMPA Nru 66/21
ll-Lussemburgu, 20 ta’ April 2021

Sentenza fil-Kawza C-896/19
Stampa u Informazzjoni Repubblika vs II-Prim Ministru

Id-dispozizzjonijiet nazzjonali ta’ Stat Membru li jaghtu lill-Prim Ministru setgha
deciziva fil-hatra tal-membri tal-gudikatura, filwaqt li jipprevedu I-involviment ta’
korp indipendenti responsabbli sabiex jevalwa |I-kandidati u sabiex jaghti parir ma
Jjmorrux kontra d-dritt tal-Unjoni

Repubblika hija assocjazzjoni li I-ghan taghha huwa li tippromwovi I-protezzjoni tal-gustizzja u tal-
Istat tad-dritt Malta. Wara |-hatra ta’ membri tal-gudikatura godda, li saret fApril 2019, Repubblika
ressget actio popolaris quddiem il-Prim’Awla tal-Qorti Civili — Gurisdizzjoni Kostituzzjonali (Malta)
bil-ghan, b’mod partikolari, li tikkontesta I-pro¢edura ta’ hatra tal-membri tal-gudikatura Maltin, kif
irregolata mill-Kostituzzjoni . Id-dispozizzjonijiet kostituzzjonali kkoncernati, li sa riforma fl-2016
kienu baqghu l-istess sa mill-adozzjoni taghhom fl-1964, jaghtu lill-Prim Ministru s-setgha li
jipprezenta lill-President tar-Repubblika kandidat sabiex jinhatar bhala membru tal-gudikatura. Fil-
prattika, il-Prim Ministru b’hekk ghandu setgha deciziva fil-hatra tal-membiri tal-gudikatura Maltin, i,
skont Repubblika, tgajjem dubji dwar I-indipendenza ta’ dawn il-membri tal-gudikatura. Madankollu,
il-kandidati ghandhom jissodisfaw ¢erti kundizzjonijiet, li huma wkoll previsti fil-Kostituzzjoni, u,
minn wara r-riforma tal-2016, twaqqaf Kumitat dwar il-Hatriet tal-Gudikatura |li huwa responsabbli
sabiex jevalwa |-kandidati u jaghti parir lill-Prim Ministru.

F'dan il-kuntest, il-gorti li quddiemha tressqet il-kawza ddecidiet li taghmel domandi lill-Qorti tal-
Gustizzja dwar il-konformita tas-sistema Maltija tal-hatra tal-membri tal-gudikatura mad-dritt tal-
Unjoni u, b’'mod iktar preciz, mat-tieni subparagrafu tal-Artikolu 19(1) TUE u mal-Artikolu 47 tal-
Karta tad-Drittijiet Fundamentali tal-Unjoni Ewropea (iktar ’il quddiem il-“Karta”). Ghandu jitfakkar li
t-tieni subparagrafu tal-Artikolu 19(1) TUE jobbliga lill-Istati Memobiri jistabbilixxu r-rimedji mehtiega
sabiex tigi zgurata protezzjoni udizzjarja effettiva fl-ogsma koperti mid-dritt tal-Unjoni filwaqt li I-
Artikolu 47 tal-Karta jistabbilixxi d-dritt ghal rimedju gudizzjarju effettiv ghal kull individwu li jinvoka,
fqasam partikolari, dritt li huwa jgawdi bis-sahha tad-dritt tal-Unjoni.

lI-Qorti tal-Gustizzja, bl-Awla Manja bhala I-kullegg gudikanti, tiddeciedi li d-dritt tal-Unjoni ma
jipprekludix dispozizzjonijiet kostituzzjonali nazzjonali bhalma huma d-dispozizzjonijiet tad-
dritt Malti dwar il-hatra tal-membri tal-gudikatura. Fil-fatt, dawn id-dispozizzjonijiet ma jidhrux li
jistghu jwasslu ghal assenza ta’ dehra ta’ indipendenza jew ta’ imparzjalita tal-membri tal-
gudikatura li tkun ta’ natura li tippregudika I-fidu¢ja li I-gustizzja ghandha tispira fl-individwi f'socjeta
demokratika u fi Stat tad-dritt.

ll-kunsiderazzjonijiet tal-Qorti tal-Gustizzja

II-Qorti tal-Gustizzja, l-ewwel, tiddeciedi li t-tieni subparagrafu tal-Artikolu 19(1) TUE huwa intiz
li japplika f'din il-kawza sa fejn l-azzjoni mressqa hija intiza li tigi kkontestata I-konformita mad-
dritt tal-Unjoni ta’ dispozizzjonijiet tad-dritt nazzjonali li jirregolaw il-procedura ta’ hatra ta’ memobri
tal-gudikatura li huma mistennija jaghtu decizjonijiet dwar kwistjonijiet ta’ applikazzjoni jew ta’
interpretazzjoni tad-dritt tal-Unjoni, dispozizzjonijiet li fir-rigward taghhom huwa allegat li jistghu
jaffettwaw l-indipendenza ta’ dawn il-membri tal-gudikatura. Fir-rigward tal-Artikolu 47 tal-Karta, il-

1 Artikoli 96, 96A u 100 tal-Kostituzzjoni ta’ Malta.

Qorti tal-Gustizzja tindika li, ghalkemm bhala tali ma huwiex applikabbli 2 sa fejn Repubblika ma
hijiex gieghda tinvoka dritt suggettiv li hija tgawdi bis-sahha tad-dritt tal-Unjoni, dan [-artikolu
ghandu xorta wahda jittiehed inkunsiderazzjoni ghall-finijiet tal-interpretazzjoni tat-tieni
subparagrafu tal-Artikolu 19(1) TUE.

It-tieni, il-Qorti tal-Gustizzja tiddeciedi li t-tieni subparagrafu tal-Artikolu 19(1) TUE ma
jipprekludix dispozizzjonijiet nazzjonali li jaghtu lil Prim Ministru setgha deciziva fil-process
ta’ hatra tal-membri tal-gudikatura, filwaqt li jipprevedu I-involviment, f'dan il-process, ta’
korp indipendenti responsabbli, b’mod partikolari, sabiex jevalwa I-kandidati ghal pozizzjoni
ta’ membru tal-gudikatura u sabiex jaghti parir lil dan il-Prim Ministru.

Sabiex tasal ghal din il-konkluzjoni, il-Qorti taI-Gustizzja tenfasizza l-ewwel nett, b’mod generali, li,
fost ir-rekwiziti ta’ protezzjoni gudizzjarja effettiva li ghandhom jissodisfaw il-grati nazzjonali li
jistghu jaghtu decizjonijiet dwar I-applikazzjoni jew l-interpretazzjoni tad-dritt tal-Unjoni, |-
indipendenza tal-membri tal-gudikatura hija ta’ importanza fundamentali, b’'mod partikolari ghall-
ordinament guridiku tal-Unjoni, u dan ghal diversi ragunijiet. Fil-fatt, din I-indipendenza hija
essenzjali ghall-funzjonament tajjeb tal-mekkanizmu ta’ rinviju ghal decizjoni preliminari, previst fl-
Artikolu 267 TFUE, li jista’ jinbeda biss minn istanza indipendenti. Barra minn hekk, I-indipendenza
taghmel parti mill-kontenut essenzjali tad-dritt fundamentali ghal protezzjoni gudizzjarja effettiva u
ghal smigh xieraq previst fl-Artikolu 47 tal-Karta.

Sussegwentement, il-Qorti tal-Gustizzja tfakkar il-gurisprudenza recenti taghha 3, li fiha ghamlet
prec¢izazzjonijiet dwar il-garanziji ta’ indipendenza u ta’ imparzjalita tal-membri tal-gudikatura
mehtiega skont id-dritt tal-Unjoni. Dawn il-garanziji jehtiegu, b’'mod partikolari, I-ezistenza ta’ regoli
li jippermettu li jigi eskluz kull dubju legittimu, fmohh I-individwi, dwar I-impermeabbilta tal-membri
tal-gudikatura fil-konfront ta’ elementi esterni, b’mod partikolari ta’ influwenzi diretti jew indiretti mill-
poter legizlattiv u mill-poter ezekuttiv, u dwar in-newtralita taghhom fir-rigward tal-interessi
inkwistjoni quddiemhom.

Fl-ahhar nett, il-Qorti tal-Gustizzja tenfasizza li, skont I-Artikolu 49 TUE, |-Unjoni tigbor fi hdanha
Stati li b’mod liberu u volontarju aderixxew ghall-valuri komuni previsti fl-Artikolu 2 TUE, bhalma
huwa I-valur tal-Istat tad-dritt, li josservaw dawn il-valuri u li jimpenjaw ruhhom li jippromwovu I-
istess valuri. Ghaldagstant, Stat Membru ma jistax jemenda I-legizlazzjoni tieghu, b’mod partikolari
fil-qasam tal-organizzazzjoni tal-gustizzja, b’mod li jimplika rigress fil-protezzjoni tal-valur tal-Istat
tad-dritt, valur li huwa espress b’mod konkret, b’'mod partikolari, permezz tal-Artikolu 19 TUE.
F'dan id-dawl, I-Istati Membri ghandhom jastjenu milli jadottaw regoli li jwasslu sabiex tigi
ppregudikata I-indipendenza tal-membiri tal-gudikatura.

B’dawn il-precizazzjonijiet maghmula, il-Qorti tal-Gustizzja tqis, minn naha, li t-twaqqif fl-2016 tal-
Kumitat dwar il-Hatriet tal-Gudikatura jsahhah, ghall-kuntrarju, il-garanzija ta’ indipendenza tal-
membri tal-gudikatura Maltin meta mgabbla mas-sitwazzjoni li kienet tirrizulta mid-dispozizzjonijiet
kostituzzjonali fis-sehh meta Malta aderixxiet mal-Unjoni Ewropea. F’dan ir-rigward, il-Qorti tal-
Gustizzja tindika li, bhala principju, I-involviment ta’ tali korp jista’ jkun ta’ natura li jikkontribwixxi
sabiex tizdied I-oggettivita tal-pro¢ess ta’ hatra tal-membri tal-gudikatura, billi jipprovdi gafas ghall-
margni ta’ manuvra li ghandu I-Prim Ministru f'dan il-gasam, bil-kundizzjoni izda li min-naha tieghu
dan il-korp ikun sufficientement indipendenti. F’dan il-kaz, il-Qorti tal-Gustizzja tikkonstata I-
ezistenza ta’ sensiela ta’ regoli li jidhru li huma ta’ natura li jiggarantixxu din I-indipendenza.

Min-naha l|-ohra, il-Qorti tal-Gustizzja tenfasizza li, ghalkemm il-Prim Ministru ghandu setgha
konkreta fil-hatra tal-membri tal-gudikatura, l-ezerCizzju ta’ din is-setgha huwa suggett ghall-
kundizzjonijiet dwar |-esperjenza professjonali, previsti fil-Kostituzzjoni, li ghandhom jigu ssodisfatti
mill-kandidati ghall-pozizzjonijiet ta’ membru tal-gudikatura. Barra minn hekk, ghalkemm huwa
minnu li |-Prim Ministru jista’ jiddeciedi |i jipprezenta ghal hatra lill-President tar-Repubblika
kandidat li ma jkunx gie propost mill-Kumitat dwar il-Fatriet tal-Gudikatura, ftali kaz il-Prim Ministru

2 Konformement mal-Artikolu 51(1) tal-Karta.

3 Ara s-sentenzi tad-19 ta’ Novembru 2019, A K. et (Indipendenza tal-Awla Dixxiplinari tal-Qorti Suprema), C-585/18
C-624/18 u C-625/18 (ara wkoll |-Istqarrija ghall-istampa Nru 145/19), kif ukoll tat-2 ta’ Marzu 2021, A.B. et (Hatra tal-
membri tal-gudikatura fil-Qorti Suprema — Rikors), C-824/18 (ara wkoll I-Istgarrija ghall-istampa Nru 31/21).

huwa mehtieg jikkomunika r-ragunijiet tieghu, b’mod partikolari lill-poter legizlattiv. Skont il-Qorti tal-
Gustizzja, sakemm il-Prim Ministru jezeré¢ita din is-setgha b’'mod ecééezzjonali biss u josserva
b’mod strett u effettiv tali obbligu ta’ motivazzjoni, is-setgha tieghu ma hijiex ta’ natura li tohlog
dubji legittimi fir-rigward tal-indipendenza tal-kandidati maghzula.

NOTA: Ir-rinviju ghal decizjoni preliminari jippermetti, lill-grati tal-Istati Membri fil-kuntest ta” kawza mressqa
quddiemhom, li jitolbu lill-Qorti tal-Gustizzja interpretazzjoni tad-dritt tal-Unjoni jew li tiddeciedi dwar il-validita
ta’ att tal-Unjoni. II-Qorti tal-Gustizzja ma taqtax il-kawza nazzjonali. Hija I-qorti nazzjonali i ghandha ssib
soluzzjoni ghall-kawza skont id-decizjoni tal-Qorti tal-Gustizzja. Din id-decizjoni torbot, bl-istess mod, lill-grati
nazzjonali I-ohra li quddiemhom titressaq problema simili.
Dokument mhux uffiéjali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-fest shih tas-sentenza jinsab fis-sit CURIA mill-jum li fih tinghata s-sentenza
Kuntatt ghall-istampa: Jacques René Zammit @& (+352) 4303 3355

